
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
২৯৬
সেক্সপিয়র।



উপস্থিত হইয়া উচ্চ স্বরে আবেদন করিতে লাগিলেন মহারাজ বিচারাজ্ঞা হউক আমি ক্লাদিও নামক এক ব্যক্তির ভগিনী, আমার ভ্রাতা অবিবাহিতা এক যুবতীর সহিত ব্যভিচার করণাপরাধে দোষী হওয়াতে রাজ প্রতিনিধি তাহার শিরশ্ছেদাজ্ঞা করে। মহারাজ আমি স্বীয় সহোদরের প্রতি রাজপ্রতিনিধির করুণা উৎপাদন নিমিত্ত যে প্রকার কাতরোক্তি বিনতি করিয়া ক্ষমা প্রার্থনা করি এবং রাজপ্রতিনিধি যদ্রূপে তাহাতে উপেক্ষা করে সে সকল বিষয়ের পুনরুক্তি করা নিষ্পয়োজন, এতদ্বিষয়ের জন্য শেষে যে শোকাবহ ও ঘৃণ্য ঘটনা হয় তাহাই প্রকাশ করি অবধান হউক। মহারাজ বলিতে লজ্জা হইতেছে রাজপ্রতিনিধি এঞ্জিল আমার প্রার্থনায় কহিয়াছিল কি, যদিস্যাৎ আমি তাহার সহিত ব্যভিচার করিতে স্বীকৃতা হই, তাহা হইলে আমার ভ্রাতাকে মুক্ত করিবে। ধর্ম্মাবতার রাজ প্রতিনিধির এতদ্বাক্যে যদিও আমার অন্তঃকরণে সাতিশয় ঘৃণা জন্মিয়াছিল তথাপি ভ্রাতৃ বাৎসল্য প্রবল হওয়াতে বিবিধ বিতণ্ডার পর স্বীয় সতীত্ব ধর্ম বিসর্জ্জন পুরঃসর তদীয় কুৎসিতাভিলাষ সম্পাদনে সম্মত হইয়াছিলাম। কিন্তু দুরাত্মা এঞ্জিল এক প্রকার অঙ্গীকার করিয়া আপনার ঘৃণ্য কামনা পূর্ণ করিয়াছে অথচ এ দুঃখিনীর সোদরের প্রাণ দণ্ড বিধানে ক্ষান্ত হয় নাই অতএব আপনার প্রতিনিধি হইতে অন্যায়তঃ আমার সতীত্ব ও সহেদরের প্রাণ বিনাশ হইয়াছে বিচারা হউক। মহারাজ এতচ্ছ্রবণে ছল করত এবম্প্রকার ভাব ব্যক্ত করিলেন যেন অবলার বাক্যে তাঁহার বিশ্বাস হয় না। অতএব এঞ্জিল কহিতে লাগিল মহারাজ ব্যবস্থানুসারে এই স্ত্রীলোকের সহোদরের প্রাণ দণ্ড করা গিয়াছে এ অবলা ভ্রাতৃশোকে ব্যাকুলা ইহার বুদ্ধিভ্রংশ হইয়াছে সন্দেহ নাই এ সকল কেবল প্রলাপ বাক্য। তদনন্তর অন্য এক মহিলা অর্থাৎ মেরিয়ানা মহীপতি সন্নিধানে উপস্থিতা হইয়া নিবেদন

		 এই পাতা শেষ সম্পাদিত হয়েছে ১২:৩৯টার সময়, ৮ এপ্রিল ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

